
Conca Hidrográfica do Guadalquivir

A conca hidrográfica é o territorio cuxas augas verten a un río principal e aos seus afluentes. As
concas caracterízanse polos seguintes trazos:

    • Atópanse separadas por divisorias de augas,
formadas polos cumios dos relevos montañosos que
as delimitan. As concas peninsulares son as do
Norte, Miño, Douro, Texo, Guadiana, Gudalquivir,
Pirineo oriental, Ebro, Xúquer, Segura e Sur.

     • Na conca, os ríos circulan por unha canle ou leito, e
forman unha rede organizada xerarquicamente
desde os subafluentes e afluentes ata chegar ao río
principal.

Existen tres tipos de concas:

    • Exorreicas ou abertas. Aquelas nas que o cauce principal de agua desemboca no mar.

    • Endorreicas ou pechadas. Aquelas nas que o cauce principal ou os escurrimentos non
desembocan no mar e, polo xeral, dan orixe a un lago.

    • Criptorreicas. Concas cuias correntes de auga son subterráneas, alimentadas pola infiltración
casi inmediata da choiva a través dos solos porosos.

Unha rede de drenaxe é a organización dos cursos fluviais en redes xerarquizadas e
estruturadas, que aseguran a drenaxe dunha conca. As redes de drenaxe están formadas por un
colector principal e unha serie de afluentes. Existen numerosas disposicións de redes características,
a miúdo condicionadas na súa configuración pola estrutura xeolóxica. Hainas pouco xerarquizadas,
anárquicas, de tipo paralelo, trenzadas, retangulars, radiais, radiais anulares, etc. O trazado máis
característico é o dentrítico.



Unha vertente hidrográfica é o conxunto de concas xuxas augas verten no mesmo mar. Na
Península existe unha gran disimetría entre as vertentes atlántica e cantábrica (nas que desembocan
o 69% dos ríos peninsulares) e a vertente mediterránea (na que descarga o 31% restante). A causa
é a inclinación da Meseta cara ao oeste a partir do Sistema Ibérico.

A vertente atlántica, debido a esta inclinación da Meseta cara ao
océano Atlántico, recibe a maioría dos grandes ríos peninsulares:
Douro, Texo, Guadiana e depresión do Guadalquvir.  Teñen un réxime
irregular, con estiaxe marcada en verán e un caudal máixmo no inverno
e primaveira, coincidindo coa época do ano en que as borrascas do
Atlántico atravesan a Península Ibérica con máis frecuencia. Dentro
desta vertente, imos analizar a conca hidrográfica do Guadalquivir.



Ámbito territorial

O río principal desta conca, o río
Guadalquivir (do árabe ao-wadi ao-Kabir, "o
río grande") é un río que nace na Canella das
Fontes (Serra de Cazorla), no termo
municipal de Quesada (Xaén). A súa conca
hidrográfica abrangue territorios de Xaén,
Córdoba, Almería, Granada, Málaga, Sevilla,
Huelva e Cádiz, así como de Murcia,
Albacete, Ciudad Real e Badaxoz.
Desemboca no Océano Atlántico por
Sanlúcar de Barrameda, nun amplo esteiro
entre a provincia de Cádiz e a de Huelva.
Entre Sevilla e o esteiro, sitúase unha ampla
zona húmida: as Marismas do Guadalquivir.

É o quinto río por lonxitude da Península Ibérica. No seu percorrido por Andalucía de leste a
oeste, atravesa cidades como Andújar, Sevilla ou Córdoba. A conca hidrográfica do río Guadalquivir
ten unha extensión de 57.527 km e esténdese por 12 provincias pertencentes a catro comunidades
autónomas, das que Andalucía representa máis do 90% da superficie da demarcación.

COMUNIDADE
AUTÓNOMA

SUPERFICIE
XEOGRÁFICA

(Km2)

SUPERFICIE NA
CUNCA (Km2)

RELACIÓN
SUPERFICIE /
CUNCA XEOG.

(Km2)

PARTICIPACIÓN
NA CUNCA (%)

Andalucía 87.268 51.900 59,47% 90,22%

Castela-A Mancha 79.230 4.100 5,17% 7,13%

Estremadura 41.602 1.411 3,39% 2,45%

Murcia 11.317 116 1,03% 0,20%

TOTAL 219.417 57.527 26,22% 100,00%

A poboación da demarcación do Guadalquivir ascende a 4.107.598 habitantes, segundo o padrón
do Instituto Nacional de Estatística referido ao ano 2005.

Características físicas

O espazo xeográfico da
demarcación hidrográfica do
Guadalquivir está configurado e
delimitado polos elementos
específicos que a enmarcan: os
bordos escarpados de Serra Morena
ao norte, as cordilleiras Béticas,
emprazadas ao sur e o Océano
Atlántico. A orla montañosa que
delimita o espazo, con altitudes
comprendidas entre os 1.000 m e os
3.480 m, contrasta coa escasa
altitude do amplo val do río
Guadalquivir.

O clima da conca é
mediterráneo e ven definido nos seus trazos máis elementais polo carácter temperado-cálido das



súas temperaturas (16,8ºC como media anual) e pola irregularidade das súas precipitacións (media
anual de 550 l/m²). A posición do territorio aberto ao Atlántico polo que penetran as borrascas
oceánicas de compoñente Oeste, determina unha distribución de chuvias tal que avanzan coa fronte
de dirección SO-NORDÉS ata alcanzar os máximos valores nos cumios máis altos que bordean e
delimitan a conca.

As chuvias frecuentemente adoptan un carácter torrencial que actúa sobre un medio afectado
de forma recorrente por longos períodos de seca e por altas temperaturas e cunha acusada
susceptibilidade á erosión.

A xestión da auga

Usos da auga

Considéranse usos da auga as distintas
clases de utilización do recurso, así como
calquera outra actividade que teña
repercusións significativas no estado das
augas. Estes usos inclúen o abastecemento de
poboacións, regadíos e usos agrarios, usos
industriais para produción de enerxía eléctrica,
outros usos industriais, acuicultura, usos
recreativos, navegación e transporte acuático.

Abastecemento de poboacións

O abastecemento urbano comprende o uso
doméstico, a provisión a servizos públicos locais e institucionais e o servizo de auga para os
comercios e industrias situadas no ámbito municipal que se encontran conectadas á rede de
subministración.

Na demarcación hidrográfica do Guadalquivir a poboación abastecida con recursos da conca
ascende 4.141.635 habitantes distribuídos en 429 municipios. Son especialmente importantes
demograficamente as provincias de Sevilla, Córdoba, Granada e Xaén. Se nos referimos a
sistemas de explotación, o de Sevilla é o máis poboado, debido fundamentalmente a que contén
a área metropolitana de Sevilla.

O consumo actual total de auga para abastecemento de poboacións estímase en 436 hm3
anuais, cunha dotación de auga subministrada media no ámbito de 289 litros diarios por
habitante.

Regadío e uso agrario

A demanda de auga para uso agrario
inclúe o regadío en agricultura, a
demanda forestal e os usos gandeiros.
Na actualidade, existen 883.083
hectáreas transformadas en regadío na
conca do Guadalquivir.

O principal cultivo da conca do
Guadalquivir, a oliveira, ten unha
dotación neta media duns 1.500
m3/ha.año, fronte aos 10.400 m3/ha.año
que presenta o cultivo do arroz. A
dotación neta media do ámbito da CHG,
cos cultivos e superficies mencionados,
sitúase en 2.906 m3/ha.año.



Atendendo á orixe do recurso, o 74,77% do consumo total ten orixe superficial. Do resto, o
24,73% do consumo total ten orixe subterránea e apenas o 0,49% teñen a súa orixe na
reutilización. O consumo medio anual dos regadíos na demarcación hidrográfica do Guadalquivir
ascende a 3.324 hm3/año e supón arredor do 87% do uso total actual da auga na DHG.

O uso agrario, ademais da demanda agrícola e forestal, inclúe a gandeira. Na demarcación
son moi importantes as cabanas de ovino e porcino, cuxas explotacións son maioritariamente
extensivas.

Uso industrial

Os usos industriais comprenden as actividades da industria manufectureira, excluíndo as
actividades extractivas, enerxéticas e relativas á construción. O uso industrial supón o 1% das
demandas de auga na demarcación hidrográfica do Guadalquivir.

Outros Usos

Agrúpanse neste apartado aqueles outros usos que non supoñen unha demanda consuntiva
significativa no ámbito da CHG: a produción de enerxía, a acuicultura, os usos recreativos e as
actividades de baño e ocio.

Características xerais

A conca provén de fontes superficiais, aínda que se localizaron 52 áreas de auga subterránea.
As precipitacións son máis abundantes nas montañas que rodean a conca e menor nos vales do
interior, onde se encontran a maioría da poboación e os regadíos. As precipitacións e escorrentías
son cada vez máis variables, o que expón aos residentes a riscos de inundacións e secas.

O rego consume o 80-85%-85 da auga dispoñible. Os regadíos estimábanse en 665.000
hectáreas en 1999 e concéntranse arredor da canle do río Guadalquivir producindo hortalizas,
algodón, millo, amorodos, oliveiral, cítricos e outros froiteiros. Igualmente existen unhas 35.000
hectáreas de arrozais localizados nas marismas do Guadalquivir. Nun ano pluvial medio, a demanda
de auga (3.578 mm³ ao ano) é maior que a oferta (3.357 mm³ ao ano). A polución procedente de
zonas urbanas, industriais e agrícolas ten un impacto negativo na calidade da auga da zona.



Afluentes

Os principais afluentes do Guadalquivir, en sentido augas abaixo, son os seguintes ríos:

Pola marxe esquerda Pola marxe dereita

     - Río Guadiana Menor     - Río Guadalimar
     - Río Guadalbullón     - Río Jándula
     - Río Guadajoz     - Río Yeguas
     - Río Genil (principal afluente)     - Río Guadalmellato
     - Río Corbones     - Río Guadiato
     - Río Guadaíra     - Río Bembézar

    - Río Rivera del Huéznar
    - Río Viar
    - Río Rivera de Huelva
    - Río Guadiamar

Réxime fluvial

O réxime na cabeceira é pluvial cun máximo en inverno que é xeneral en toda a conca, se ben
despois do desxeo se produce outro máximo secundario en primavera, co desxeo nas serras. A
irregularidade é de 5,1 na cabeceira e de 3,4 á desembocadura.

As enchentes do Guadalquivir causaron problemas ao longo da historia sobre todo, á provincia
de Sevilla, en plena chaira aluvial. O problema das inundacións resolveuse na capital andaluza, non
así en Córdoba e outras poboacións da conca como Andújar, Montoro e Lora del Río, afectadas por
inundacións.

Contaminación e principais problemas

Os principais problemas da c onca hidrográfica do Guadalquivir son:

     - A contaminación do río ocasionada pola vertedura de augas residuais urbanas.

    - A contaminación dos acuíferos. As malas prácticas agrícolas propiciaron a contaminación de
extensas masas de auga subterránea (uso de aboamentos e fertilizantes), pois o 25% dos
acuíferos desta conca están afectados por contaminación por nitratos . A descontaminación dos
acuíferos é practicamente imposible o que pon en perigo a dispoñibilidade de auga a medio
prazo.

   - Un grave problema son as verteduras de orixe industrial e mineira. Pola súa perigosidade e
toxicidade causan graves efectos sobre o medio e a saúde das persoas. Sete anos despois da
rotura da balsa de Aznalcóllar, o encoro do Agrio, na conca do Guadalquivir, segue sen ser apto
para abastecemento. As frecuentes verteduras de sustancias químicas (cadmio, mercurio,
chumbo, cianuro...) fan que o río Guadalquivir augas abaixo de Menjibar ou Bailén estea
altamente contaminado. A solución para este problema pasa por obrigar a implantar procesos
de produción limpa as empresas.

    - Por último cabe destacar o fenómeno da sobreexplotación de auga. A elevada demanda agrícola
provocou a sobreexplotación das augas subterráneas. Na conca do Guadalquivir, o 31% dos
acuíferos sofren estes problemas e ameazan mesmo zonas protexidas como o Parque Nacional
de Doñana. Todo isto está a ter unha incidencia directa no correcto desenvolvemento dos
ecosistemas asociados ao medio fluvial, poñen en serio perigo de desaparición a diversas
especies acuáticas e restan capacidade de rexeneración e autodepuración aos ríos.


